
IZINGA ELIPHAKATHI
(Iphepha Lokuthoma)

IISIKHATHI: 2 Ama-iri
IIMITLOMELO: 75




	YELELA:
· Imibuzo yoke ayiphendulwe.
· Ungathomi uhlangahlanganise iimpendulo

· Fundisisa umbuzo uwuzwisise kuhle ngaphambi kobana uthome ukuphendula.
· Ubudlabha buzokwenza bona ulahlekelwe mitlomelo.


	


	ISIGABA A
UMBUZO 1
	


	Fundisisa isiqetjhana esilandelako bese uphendula imibuzo elandelako.
	


	
	Lapha ngesibuyeni kuhlezi uNaMnguni.  Phela lapha kukwaSiluma, khona kwaMthombeni.  Uhlezi nje uNaMthombeni ucabanga ngawo umtlhago lo owembethe umuzi wakhe.  Qala uhlezi nje ngitjho nepuphu ayikho ngekhayapha.  Into emenza azindle kangaka ngomcabango kukuthi phela nanti nelanga seliyozifihla.  Lokho kutjho khona bonyana njengomma womkhaya kufanele azi bonyana namhlanjesi khona kuyokulalwa kugonyweni.


Lokho bekuyinto emphethe budisi kwamambala.  Qala ngombana naye ubaba lo mumuntu osiseli samambala.  Umuntu ozicabangela amarhugu kwaphela.  Okuya ngethunjini khona abakanandaba nakho nakancani.  Ngiyo-ke begodu enye yezinto ebimenza bonyana asabe nomberego kangaka.  Nakubutjwala bona bewungafa nokufa nawuthi uyamemuka nangabe uthuke wahlangana naye endleleni.  Umberego wona sele umkhwekazakhe.  Lokho solokhu athoma ukukwenza emva kokulotjolwa komntazana wakwakhe wesithathu.  Wathoma ngawo wona amalobolo lawo wawathidlha azibona injinga kanti akazi bonyana ikusasa lakhe lizabe limfumbathele ini.
	


	1.1
Kukwabani emzini okukhulunywa ngawo lo endabeni na?
	(1)


	1.2
Ngubani ohlezi ngesibuyeni na?
	(1)


	1.3
Umuzi lo wembethwe yini na?
	(2)


	1.4
Yini into eyenza uNaMthombeni acabange khulu-khulu na?
	(2)


	1.5
Ubaba womkhaya lo sekuyafana nje nokuthi akekho.  Uthini wena?
	(2)


	1.6
Khupha umutjho endabeni otjho ukuthi ubaba lo selangene ngehloko erhabheni.
	(1)


	1.7
Ngabe ukuberega khona uyaberega na?
	(1)

	1.8
Kutjho ukuthini lokhu endabeni:
	


	
1.8.1
mumuntu osiseli samambala
	


	
1.8.2
nanti nelanga seliyozifihla
	


	
1.8.3
okuya ngethunjini
	


	
1.8.4
umberego wona sele umkhwekazakhe




2x4 =

	1.9
Hlathulula amagama alandelako ngokusendabeni:
	


	
1.9.1
ngesibuyeni
	


	
1.9.2
azindle
	


	
1.9.3
wawathidlha
	


	
1.9.4
Amarhugu








1x4 =

	1.10
Khupha amagama endabeni atjho okufanako nalawa:
	


	
1.10.1
kudliweni
	


	
1.10.2
nomsebenzi
	


	
1.10.3
kwamanikelela







1x3 =
	[3]

	ISIGABA B

UMBUZO 2
Fundisisa indatjana elandelako bese uphendula imibuzo
	


	
	UTjhejeni ngumabhalana ema-ofisini kaKomitjhinara.  Akazitjhayi unomuntu phasi.  Uthi uqedwa ziinlukazi namaqhegwana alokhu agelagela kuthiwa azokubawa umrholo.  Akagcini lapho uthi nalaba abazokulungisa iincwadi zeenkoloyi, zemitjhado nabanengi abeze ukuzokulungisa iimfanelo  bayamnyenyiwa.  Yena muhle umswamasokana, utjho ngerhwanqa lakwabo athi nakaselalikamile wathi ukuligudaguda ngemaqadi, umqale ungaqedi.  Isihluthwesi singaka, alo sekwafika nezinto zangaphetjheya okuthiwa kuphema.  Ipumulo ijame rwe ngathi ngekapopana.  Abaziko bathi wayoyisikisa esibhedlela arhuluphele lona ijamo.  Thina esingaziko sithi wabelethwa nayo.  Abanengi bengubo ubadlisa phasi.  Namhlanje abantu babulala inyoka kwaKomitjhinari.
	


	2.1
Nikela indatjana le isihloko esinembako.  Utjho bona kubayini ifanelwe sihlokweso.
	(2)


	
Rhunyeza indatjana le ngawakho amagama utlole ungeqi emideni emine.
	(8)

	ISIGABA C
UMBUZO 3
	


	Fundisisa indatjana elandelako bese uphendula imibuzo engenzasi:
	


	
	“Bonile mntakwethu side lesisikhathi sithandana.  Indlela nayo iba yide bese kufika lapho iphelela khona, begodu nesintu siyatjho bona okungapheliko kuyahlola.”  Limbethe limeqe ivalo uBonile, azizwe selatjhisa, athi:  “Hawu Mlahleki nangilahlwa nguwe ngingaba yini ephasini.  Okuncono kuziphanyeka, iphele indaba ngami, kodwana uyazizwa bonyana uthini?  Kanti ngiyo into obungibizela yona lapha?”  Asidinde isililo.

“Boni!  uyahlolo na?  Ngubani othe ngiyatlhala?  Uyazi nani niyatlhaga ngemicabangwana erhaba ukukgwakgwatha nesikgwa ikhuphuke neentaba ibifike epelazwe.”

Athule masinyana uBonile nakezwa lawo aphuma emlonyeni wesithandwa sakhe abesele asicabangela bona simthombo okhupha amanzi amnandi nababako.

“Nhi!  Kanti uthini swidi?”
	


	3.1
Tlola iingaba zamabizo alandelako la:
	


	3.1.1
amanzi
3.1.2
indlela

3.1.3
ivalo

3.1.4
isililo









1x4 =
	(4)


	3.2
Khupha isaga esisendabeni bewutlole nehlathululwaso.
	(2)


	3.3
Khupha ibizo linye elirhunyeziweko endabeni.
	(1)


	3.4
Khupha izenzo endabeni ezikulezimpambosi ezilandelako:
	


	
3.4.1
Zibe ZIMbili ezisepambosini yokwenzela
	(2)

	
3.4.2
Sinye esisepambosini yokwenzisa
	(1)

	
3.4.3
Sinye esisepambosini yokwenziwa
	(1)


	3.5
Khupha iinhlanganiso zibe zintathu ezisendabeni
	(3)


	3.6
Khupha amagama atjho okufanako nalokhu endabeni:
	


	3.6.1
kuzilengisa
3.6.2
asithidlhe

3.6.3
kude









1x3 =
	(3)


	3.7
Tlola amabizo-mbala amabili asendabeni le.
	(2)


	3.8
Tlola amagama atjho ukulandula kwalawa alandelako:
	


	3.8.1
ngiyo
3.8.2
siyatjho








2x2 =
	(4)


	3.9
Tlola izabizwana zamambala ezimbili ezikhona endabeni.
	(2)


	3.10
Hlathulula bona kutjho ukuthini lokhu endabeni.
	


	
3.10.1
Indlela nayo iba yide bese kufika lapho iphelela khona.

3.10.2
Limbethe limeqe ivalo.






2x2 =
	(4)


	3.11
Itjho bona mhlobo bani wesifenqo lesi:
	


	
3.11.1
Limbethe limeqe ivalo
	(1)

	UMBUZO 4
	


	4.1
Faka amatshwayo wokufunda afaneleko emitjhweni elandelako:
	


	
4.1.1
uzodwa bekakhambele umnyanya oligugu lamandebele obewubanjelwe esewula afrika ngojanabari.
	(6)


	4.2
Lungisa izakhi zamagama alandelako ukuze azwakale afundeke.
	


	4.2.1
nangengwamibaca
4.2.2
alacangesiba
	(4)

	INANI LOKE:
	[75]

